КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
«Стрӧитчӧмкӧд йитчытӧм могъяс вылӧ Коми Республикаса канму киын кутан му участокъяс гражданалы сетан  пӧрадок йылысь» Коми Республикаса Веськӧдлан котырлӧн 2007 во моз тӧлысь 31 лунся 202 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны «Стрӧитчӧмкӧд йитчытӧм могъяс вылӧ Коми Республикаса канму киын кутан му участокъяс гражданалы сетан  пӧрадок йылысь» Коми Республикаса Веськӧдлан котырлӧн 2007 во моз тӧлысь 31 лунся 202 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ дас лун мысти сійӧс официальнӧя йӧзӧдӧм лун бӧрын да паськалӧ 2013 вося тӧвшӧр тӧлысь 1 лунсянь артмӧм инӧда йитӧдъяс вылӧ. 
Коми Республикаса Юралысь





В. Гайзер

Сыктывкар

2013 вося ода-кора тӧлысь 27 лун

181 № 
Коми Республикаса Веськӧдлан котырлӧн

2013 во ода-кора тӧлысь 27 лунся 181 №-а шуӧм дорӧ

СОДТӦД
«Стрӧитчӧмкӧд йитчытӧм могъяс вылӧ Коми Республикаса канму киын кутан му участокъяс гражданалы сетан  пӧрадок йылысь» 

Коми Республикаса Веськӧдлан котырлӧн 2007 во моз тӧлысь 

31 лунся 202 №-а шуӧмӧ  пыртӧм 
ВЕЖСЬӦМЪЯС

«Стрӧитчӧмкӧд йитчытӧм могъяс вылӧ Коми Республикаса канму киын кутан му участокъяс гражданалы сетан пӧрадок йылысь» Коми Республикаса Веськӧдлан котырлӧн 2007 во моз тӧлысь 31 лунся 202 №-а шуӧмын:

 Стрӧитчӧмкӧд йитчытӧм могъяс вылӧ Коми Республикаса канму киын кутан му участокъяс гражданалы сетан пӧрадокын, мый вынсьӧдӧма шуӧмӧн (содтӧд):

1) 3 пункт гижны тадзи:

«3. Граждана, кодъяс кӧсйӧны босьтны стрӧитчӧмкӧд йитчытӧм могъяс вылӧ му участокъяс, сетӧны му участокъяс сетӧм йылысь шыӧдчӧм (водзӧ – шыӧдчӧм) да тайӧ Пӧрадоклӧн 5 пунктын индӧм документъяс (водзӧ - документъяс) аслас бӧрйӧм серти татшӧм ногӧн:

1) кор ачыс либӧ петкӧдлысь пыр шыӧдчӧ Агентствоӧ либӧ канму да муниципальнӧй услугаяс сетӧмын участвуйтысь мӧд организацияӧ «ӧти ӧшиньӧ» принцип серти, сы лыдын канму да муниципальнӧй услугаяс сетан уна удж нуӧдысь шӧринӧ (индӧм способ дырйи шыӧдчӧмсӧ  сетӧны гижӧмӧн збыль документъяс копияяс содтӧмӧн);

2) пошта связь организация, корреспонденция вайысь мукӧд организация пыр Агентстволӧн либӧ канму да муниципальнӧй услугаяс сетӧмын участвуйтысь мӧд организациялӧн инпасӧ «ӧти ӧшиньӧ» принцип серти, сы лыдын канму да муниципальнӧй услугаяс сетан уна удж нуӧдысь шӧринӧ (индӧм способ дырйи шыӧдчӧмсӧ сетӧны гижӧмӧн федеральнӧй оланпастэчасӧн урчитан пӧрадокын эскӧдӧм документъяслысь копияяс содтӧмӧн);

3) электроннӧя ӧтув вӧдитчан юӧр да телекоммуникационнӧй везъяс, сы лыдын «ӧтуввез» вез отсӧгӧн, Канму да муниципальнӧй услугаясӧн ӧтувъя портал пыртӧмӧн, Агентствоӧ либӧ канму да муниципальнӧй услугаяс сетӧмын участвуйтысь мӧд организацияӧ «ӧти ӧшиньӧ» принцип серти, сы лыдын канму да муниципальнӧй услугаяс сетан уна удж нуӧдысь шӧринӧ (индӧм способ дырйи шыӧдчӧмсӧ да документъяслысь копияяссӧ колӧ эскӧдны электроннӧй кырымпасӧн).

Агентствоӧ найӧс сетiгӧн (ыстiгӧн) шыӧдчӧмсӧ да документъяссӧ найӧ пасйӧны ӧти уджалан лун чӧжӧн Агентствоӧ налӧн воан лунсянь.

Агентствоын шыӧдчӧмсӧ да документъяссӧ сетысь гражданинлы (сiйӧс петкӧдлысьлы) веськыда приём вылын шыӧдчӧм да документъяс сетан лунӧ сетӧны найӧс примитӧм йылысь расписка налысь лыддьӧг, найӧс босьтан кадпас да кад индӧмӧн. 

Сэк, кор шыӧдчӧмсӧ да документъяссӧ ыстӧны Агентстволӧн инпасӧ пошта связь организация, корреспонденция вайысь мукӧд организация пыр либӧ кор шыӧдчӧмсӧ да документъяссӧ ыстӧны электроннӧя, документъяслысь лыддьӧг да найӧс примитан кадпас индӧмӧн распискасӧ Агентство лӧсялӧмӧн ыстӧ гражданинлы шыӧдчӧмын индӧм инпас серти поштаӧн ыстӧм отсӧгӧн, либӧ электроннӧй документӧн шыӧдчӧмын индӧм электроннӧй инпас серти Агентствоын шыӧдчӧм да документъяс пасъян лунсянь 3 уджалан лун чӧжӧн.»;

2) 5 пункт гижны тадзи:

«5. Гражданинӧн (сiйӧс петкӧдлысьӧн) шыӧдчӧм дорӧ асшӧра пуктыссьӧ:

1) гражданинлӧн паспорт;

2) оланпастэчас серти му участокъяс дон босьттӧг сетӧм вылӧ шыӧдчысьлысь инӧд эскӧдысь документъяс (гражданалы, кодъяслӧн эм инӧд босьтны оланпастэчас серти дон босьттӧг му участокъяс);

3) гражданинӧс петкӧдлысьлӧн эскӧданпас да гражданинӧс петкӧдлысьлӧн паспорт (кор шыӧдчӧмсӧ да документъяссӧ сетӧ гражданинӧс петкӧдлысь).

Сетӧм документъяс вылӧ копияяссӧ вӧчӧ Агентство, документъяслысь подлинникъяссӧ бӧр бергӧдӧны гражданинлы (сiйӧс петкӧдлысьлы) шыӧдчӧмӧн да документъясӧн шыӧдчан лунӧ (тайӧ пӧрадоклӧн 3 пунктса 1 пунктулын индӧм случайын).»;

3) 12 пунктӧ содтыны татшӧм абзац:
«Му участок дон босьттӧг сетӧм йылысь помшуӧмсӧ примитӧ Агентство вузасьӧмъяс артмытӧмӧн лыддян лунсянь 7 уджалан лун чӧжӧн. Му участок дон босьттӧг сетӧм йылысь помшуӧм копиясӧ тайӧ му участок вылӧ кадастрӧвӧй паспорт пуктӧмӧн тайӧ помшуӧмсӧ примитан лунсянь 2 уджалан лун чӧжӧн веськыда сетӧ гражданинлы Агентство либӧ  канму да муниципальнӧй услугаяс сетӧмын участвуйтысь мӧд организация пыр «ӧти ӧшиньӧ» принцип серти, сы лыдын канму да муниципальнӧй услугаяс сетан уна удж нуӧдысь шӧрин пыр, кытчӧ вӧлi сетӧма шыӧдчӧмсӧ.».

